
ᑕᒪᑐᒪ ᐊᑖᓃᑦᑐᖅ ᐱᔭᐅᓯᒪᔪᖅ ᓄᓇᕗᑦ ᒐᕙᒪᒃᑯᑦ ᑐᓂᔭᕕᓂᖓᓄᑦ ᓄᓇᕗᒻᒥ ᐊᕙᑎᓕᕆᓂᕐᒧᑦ 
ᑲᑎᒪᔨᖏᓐᓄᑦ. ᐃᒻᒥᒃᑯᑦ ᐅᖃᐅᓯᐅᓯᒪᔪᑦ ᓇᓗᓇᐃᖅᓯᒪᔭᒃᑲ ᐊᔾᔨᒌᖏᓐᓂᖏᑦ ᐊᒻᒪᓗ ᓯᕗᒧᐊᒍᑎᑦᓴᓂᒃ 
ᐃᑲᔪᖅᓯᓂᖅᓴᐅᓂᐊᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ ᐊᑐᕈᒪᓯᒪᔭᖏᓐᓂ.  
 
ᐱᔾᔪᑎᐅᔪᖅ: ᐊᑐᓕᖁᔭᐅᔪᑦ ᐱᔾᔪᑕᐅᓗᑎᒃ ᐃᓄᐃᓴᓪᓕᕙᓪᓕᐊᓂᖏᑦ ᕿᙳᐊᑉ ᑐᑦᑐᖁᑎᖏᑦᑕ.  
ᑐᑭᓯᒋᐊᕈᑦ: 
 
•  ᕿᑎᖓ 1980 ᐊᑐᖅᑎᓪᓗᒋᑦ ᒥᓕᐊᓐ ᐊᒡᕙᓪᓗᐊᒐᓚᖏᑦ ᕚᑐᔅ ᑐᑦᑐᖏᑦ ᐱᑕᖃᓚᐅᖅᑐᑦ. 2006-ᒥ 
2009-ᒧᑦ ᑐᑦᑐᐃᑦ ᐃᓄᐃᓴᓪᓕᓚᐅᖅᑐᑦ ᓇᓚᐅᑦᓵᖅᑕᐅᒪᔪᑦ 32,000 ᑐᑦᑐᐃᑦ ᐊᒥᐊᒃᑯᓯᒪᔪᑦ. 
ᓇᓚᐅᑦᓵᖅᑕᐅᒪᔪᑦ 35,000 ᑐᑦᑐᐃᑦ 2012-ᒥ ᓇᓗᓇᐃᖅᓯᓪᓗᓂ ᑐᑦᑐᐃᑦ ᖃᓄᐃᓚᐅᙱᒋᐊᖏᑦ 
ᐊᑯᓐᓂᖏᓐᓂ 2009-ᓗ 2012-ᓗ (ᓇᓗᓇᐃᖅᓯᒍᑎ 1).  
 
ᑕᒪᓐᓇ ᑐᓴᖅᑎᑦᓯᒍᑎ ᖁᓛᓃᑦᑐᖅ ᐱᔾᔪᑎᖃᖅᑐᖅ ᑕᐃᒪᙵᓂ 1980 ᑲᑎᓪᓗᒋᑦ ᕚᑐᔅ ᑐᑦᑐᖏᑦ 
ᐃᓄᐃᓴᓪᓕᓯᒪᓚᐅᖅᑐᑦ ᐱᖓᓱᐃᓪᓗᐊᕐᓗᒋᑦ ᐊᒥᓲᓂᕆᓚᐅᖅᑕᖏᑕ. ᐊᑐᖅᑎᓪᓗᒋᑦ 1980 ᑐᑦᑐᖏᑦ 
ᕗᓘᓅᔅ ᑲᓇᓐᓇᕐᒥ ᐊᒻᒪᓗ ᐊᕼᐃᐊᖅ ᑐᑦᑐᖏᑦ ᐱᑕᖃᓚᐅᙱᑦᑐᑦ. ᐅᓪᓗᓯ ᑲᑎᓕᒫᕐᓗᒋᑦ ᑐᑦᑐᐃᑦ 1980-ᒥ 
ᐊᒥᓲᓂᕆᓚᐅᖅᑕᖏᑦ ᓱᓕ 200,000 ᑐᑦᑐᐃᑦ ᐊᒦᓲᓂᖏᑦ ᒪᓕᓪᓗᒋᑦ ᓄᓇᐃᑦ ᐊᑐᖅᐸᑦᑕᖏᑦ ᒫᓐᓇᓕ 
ᐊᓯᖏᓐᓂ ᑕᐃᔭᐅᖃᑦᑕᓕᕐᒪᑕ. ᐃᓘᓐᓇᑎᒃ ᑕᐃᔭᐅᖃᑦᑕᓚᐅᖅᑐᑦ ᕚᑐᔅ-ᒥᒃ. ᒫᓐᓇᓕ ᒪᑯᐊᖑᓕᖅᑐᑦ ᕚᑑᔅ / 
ᕗᓘᓅᔅ ᑲᓇᓐᓇᖓᓃᑦᑐᑦ ᐊᒻᒪᓗ ᐊᕼᐃᐊᖅ (ᐊᓪᓛᑦ ᕙᕗᓕ). ᓱᓕᔪᖅᓴᖅᑯᖓ ᐃᓘᓐᓇᑎᒃ ᐃᓐᓇᕆᔭᐅᔪᑦ 
ᑕᒡᕙᓂ ᐃᓪᓗᕈᓯᕐᒥ ᐃᖅᑲᐅᒪᔪᑦᓴᐅᔪᑦ ᑕᐃᑦᓱᒪᓂ ᑐᑦᑐᐃᑦ ᓄᓇᒦᖔᖅᑐᑦ ᑕᓯᐊᓗᒻᒦᖔᖅᑐᑦ ᓵᓐᑐᕆ 
ᑲᖏᖅᑐᖓᓄᑦ ᐊᒻᒪᓗ ᑕᓯᕐᔪᐊᒧᑦ ᐃᓘᓐᓇᑎᒃ ᕚᑑᔅ-ᒥᒃ ᑕᐃᔭᐅᖃᑦᑕᓚᐅᕆᐊᖏᑦ ᑐᑦᑐᖏᑦ.  
 
ᖃᐅᔨᓴᖅᑎᒻᒪᕇᑦ ᓇᓗᓇᐃᖅᓯᒍᑎᖃᐃᓐᓇᓲᑦ ᓇᒥ ᓄᕐᕆᐅᕐᕕᕕᓂᕐᓂ. ᑕᐃᓐᓇ ᓄᑖᖅ ᓄᓇᕗᒻᒥ ᓂᕐᔪᑎᓄᑦ 
ᒪᓕᒐᖅ ᐃᓕᑕᖅᓯᔪᖅ ᑕᒪᑐᒥᖓ ᐃᓚᐅᑎᑕᐅᓯᒪᒋᓪᓗᓂ ᓇᓗᓇᐃᖅᑕᐅᓯᒪᔪᓄᑦ ᒪᓕᒐᖅᑎᒍᑦ ᕚᑑᔅ ᑐᑦᑐᖏᑦ 
ᓄᕐᕆᐅᕐᕕᒋᕙᑦᑕᖏᑕ ᓄᓇᐃᑦ. ᑕᒪᓐᓇ ᑎᑎᖅᑐᖅᑕᐅᒍᓂ ᑲᓇᓐᓇᖓᓃᑦᑐᖅ ᕚᑑᔅ ᑲᖏᖅᓱᐊᑕ.  ᒫᓐᓇᒃᑯᑦ 
ᓄᕐᕆᐅᕐᕕᒋᕙᑦᑕᖏᑦ ᑲᓇᓐᓇᖓᓂ ᕚᑑᔅ ᑲᖏᖅᓱᐊᑕ ᐃᓕᑕᕆᔭᐅᓯᒪᙱᑦᑐᑦ ᓄᓇᑦᓯᐊᕐᒥ ᒐᕙᒪᒃᑯᖏᓐᓄᑦ. 
ᑕᒪᓐᓇ ᑕᒻᒪᖅᑐᖅ ᐊᒻᒪᓗ ᐊᓯᔾᔨᖅᑕᐅᒋᐊᓕᒃ ᐃᓱᒪᖅᓴᖅᓯᐅᕈᑕᐅᓚᐅᙱᓐᓂᖓᓂ ᐊᐳᖅᑕᕐᕕᖃᖅᑐᒥᒃ 
ᑐᑦᑐᑦᑕᐅᒍᓐᓇᖅᑐᓂᒃ ᓇᓗᓇᙱᒌᕐᒪᑦ ᐃᓘᓐᓇᑎᒃ ᑐᑦᑐᐃᑦ ᐃᓚᐅᑎᑕᐅᓯᒪᙱᒋᐊᖏᑦ.  
 
ᓄᓇᕗᑦ ᓴᖅᑭᖅᑎᑕᐅᑎᓪᓗᒍ ᕚᑑᔅ ᑐᑦᑐᖏᑦ ᐃᓚᖃᓚᐅᖅᑐᑦ ᑐᑦᑐᐃᑦ ᓄᕐᕆᐅᕐᕕᖏᓐᓂ ᐃᓘᓐᓇᖏᓐᓂ 
ᕚᑑᔅ ᑲᖏᖅᓱᖏᓐᓃᑦᑐᓂᒃ ᐊᓪᓛᑦ ᑎᑎᕋᖅᓯᒪᒐᓗᐊᖅᑎᓪᓗᒍ ᓂᕐᔪᑏᑦ ᒪᓕᒐᖏᓐᓄᑦ. ᑐᑦᑐᐃᑦ 
ᑲᓇᓐᓇᖓᓃᑦᑐᑦ ᕚᑑᔅ ᑲᖏᖅᓱᐊᑕ ᐃᓚᐅᑎᑕᐅᓚᐅᖅᓯᒪᙱᑦᑐᑦ ᐊᕐᕌᒍᑕᒫᑦ ᓈᓴᖅᑕᐅᒍᑎᓂ ᑕᒪᓐᓇᓗ 
ᓇᓗᓇᖅᑎᑦᓯᒍᓐᓇᖅᑐᖅ.  
 
ᑭᒃᑯᑦ ᐊᓯᔾᔩᒍᓐᓇᖅᑲᑦ ᑕᐃᒎᓯᖏᑦᑕ ᐃᓗᓕᖏᓐᓂ ᐱᔾᔪᑎᐅᓗᓂ ᖃᑦᓯᐅᓂᖏᑦ ᑲᑎᓪᓗᒋᑦ? ᓄᓇᕗᑦ 
ᐅᖃᕐᕕᐅᓚᐅᖅᑲ ᐊᒻᒪᓗ ᐊᖏᖃᑎᖃᓚᐅᖅᑲ ᑕᒪᑐᒥᖓ ᓄᑖᒥᒃ ᑕᐃᒎᓯᕐᒥᒃ? 
 
ᖃᐅᔨᓴᖅᑏᑦ ᓇᓗᓇᐃᖅᓯᒍᒪᓐᓂᖅᐸᑕ ᑐᑦᑐᓂᒃ ᓇᑭᖔᕐᓂᖏᑦ ᒪᓕᓪᓗᒋᑦ ᑕᒪᓐᓇ ᖃᓄᐃᙱᑦᑐᖅ ᑭᓯᐊᓂᓕ 
ᐊᓯᔾᔨᖅᑐᐃᒋᐊᖃᙱᑦᑐᑦ ᑕᐃᒎᓯᖏᓐᓂ ᑐᑦᑐᐃᑦ ᐅᖃᖃᑎᖃᖅᑳᓚᐅᕋᑎᒃ ᐊᖏᖃᑎᐅᖅᑳᓚᐅᕋᑎᓪᓗ 
ᐃᓘᓐᓇᖏᓐᓄᑦ ᒐᕙᒪᓄᑦ, ᖃᐅᔨᒪᔭᒃᑯᑦ ᓄᓇᓕᓐᓂ ᐆᒪᔪᕐᓂᐊᖅᑎᒃᑯᓐᓂ ᑲᑐᔾᔨᖃᑎᒌᖏᓐᓂ ᐅᒡᕙᓘᓐᓃᑦ 
ᒐᕙᒪᒃᑯᑦ ᐃᓚᐅᑎᑕᐅᓚᐅᙱᑦᑐᑦ ᐅᖃᖃᑎᒌᓐᓂᐅᔪᓂ ᓄᑖᓂᑦ ᑕᐃᒎᓯᓕᐅᕐᓂᕐᒧᑦ ᓇᑭᙶᓂᖏᑦ 
ᒪᓕᓪᓗᒋᑦ.  



 
ᐊᔪᒐᐃᑦᑐᒥ ᐅᕋᐅᓯᐅᒍᓐᓇᖅᑐᖅ ᑐᑦᑐᓐᓂᐊᕈᑕᐅᒍᓐᓇᖅᑐᑦ ᑐᓂᔭᐅᓚᐅᖅᑐᑦ ᓄᓇᒦᑦᑐᓂᒃ 
ᑐᑦᑐᑦᑕᐅᒍᓐᓇᕐᓗᑎᒃ, ᓇᓗᓇᐃᖅᓯᓯᒪᖏᑦᑐᑦ ᖃᓄᐃᑦᑑᒻᒪᖔᑕ ᑐᑦᑐᐃᑦ ᐅᐱᓐᓇᕋᓂ ᑕᐃᑦᓱᒪᓂ 
ᐃᓘᓐᓇᑎᒃ ᑐᑦᑐᐃᑦ ᑕᐃᔭᐅᖃᑦᑕᓚᐅᖅᓯᒪᒻᒪᑕ ᕚᑑᔅ ᑐᑦᑐᖏᑦ.  
 
• ᑎᓯᐱᕆ 2010-ᖑᑎᓪᓗᒍ ᓄᑖᓂᒃ ᐊᐅᓚᑦᓯᒍᑎᓂᒃ ᒪᓕᒐᕐᓂᒃ ᑎᒍᓯᓚᐅᖅᑐᑦ ᓄᓇᑦᓯᐊᒦᖔᖅᑐᓂᒃ 
ᐃᓱᒫᓗᑎᖃᕐᓂᕐᒧᑦ ᓄᖑᑐᐃᓐᓇᕆᐊᖃᕐᓂᖏᓐᓂ. ᑕᒪᓐᓇ ᐃᓚᖃᓚᐅᖅᑐᖅ ᒪᑐᔭᐅᓂᖏᓐᓂ ᓂᕐᔪᑎᕐᓂᐊᓂᕐᒧᑦ 
ᑮᓇᐅᔭᓕᐅᕋᓱᐊᕈᑎᓂᒃ ᐊᒻᒪᓗ ᐊᐳᖅᑕᕕᖃᓕᖅᓱᑎᒃ ᓄᓇᖃᖅᑳᖅᓯᒪᔪᑦ ᑐᑦᑐᒍᓐᓇᕐᓂᖏᑦ 
ᖄᖏᐅᑎᙱᑦᑐᓂᒃ 300 ᑐᑦᑐᐃᑦ. 
 
ᐄ ᒐᕙᒪᒃᑯᖏᑦ ᓄᓇᑦᓯᐊᑉ ᒪᓕᓚᐅᖅᑐᑦ ᐊᑐᐊᒐᕐᓂᒃ, ᑭᓯᐊᓂᓕ ᒪᓕᓚᐅᙱᑦᑐᑦ ᐊᑐᕐᓂᐊᕐᓂᕋᕐᓯᒪᔭᒥᓂ. 
ᑕᒪᑐᒥᖓ ᐆᒪᔪᖅᑕᐅᕙᓐᓂᖏᑕ ᐊᒪᕈᐃᑦ ᓇᓄᐃᓪᓗ. ᑭᓯᐊᓂᓗ ᐊᑐᕈᓐᓃᑎᑦᓯᖔᓚᐅᖅᑐᑦ ᐃᑲᔪᖅᓯᓯᒪᔪᓂᒃ 
ᑐᑦᑐᓂᒃ, ᓂᕐᔪᑎᓐᓂᐊᖅᐸᑦᑐᓂᒃ ᓄᖅᑲᑎᑦᓯᓚᐅᖅᑐᑦ. (ᐅᖃᐅᓯᕆᒋᐊᒃᑲᓐᓂᕐᓂᐊᖅᑕᕋ) . ᒪᓕᒐᖅᑎᒎᖏᑦᑐᖅ 
ᑭᓯᐊᓂ ᒪᓕᑦᑐᑦ ᓱᓕᔪᓂᒃ ᐊᑖᓂ ᑕᒪᑐᒪ ᓄᑖᑉ ᑕᐃᒎᓯᐅᑉ ᕚᑑᔅ ᑐᑦᑐᖏᑦ ᑐᑦᑐᕕᐅᖃᑦᑕᓚᐅᖅᑐᑦ 
ᐸᓐᓂᕐᓂᒃ ᑭᓯᐊᓂ.  
 
2010-ᒥᓂᒃ ᒐᕙᒪᒃᑯᖏᑦ ᓄᓇᑦᓯᐊᒃᑯᑦ ᓱᓕ ᓄᕐᕋᑦᓴᓕᓐᓂ ᐱᔭᐅᒍᓐᓇᑎᑦᓯᓚᐅᖅᑐᑦ ᑕᒪᓐᓇᓗ ᐱᐅᙱᑦᑐᒥ 
ᐊᑦᑐᐃᓂᖃᖅᑐᖅ ᑐᑦᑐᓂᒃ ᐱᔭᐅᖔᖃᑦᑕᑎᓐᓇᒋᑦ ᐸᓐᓃᑦ. ᒐᕙᒪᒃᑯᖏᑦ ᓄᓇᑦᓯᐊᒃᑯᑦ ᑲᒪᓗᐊᖅᓯᒪᑎᓐᓇᒋᑦ 
2010-ᒥᓂᒃ, ᓄᓇᕗᒻᒥᓕ ᐸᓐᓃᓇᕐᓂᒃ ᑐᑦᑐᖃᑦᑕᖅᑐᑦ ᐊᒻᒪᓗ 70-ᓇᕐᓂᒃ ᐱᖃᑦᑕᖅᑐᑦ ᐊᕐᕌᒍᑕᒫᑦ. 
 
ᒫᓐᓇᓗ ᖃᐅᔨᒪᔭᐅᓕᖅᑐᑦ ᒐᕙᒪᒃᑯᖏᑦ ᓄᓇᑦᓯᐊᒃᑯᑦ ᐊᔭᐅᖅᑐᐃᒻᒪᕆᓕᕐᒪᑕ ᒐᕙᒪᒃᑯᖏᓐᓂ ᓄᓇᕗᑦ 
ᐃᑲᔪᖅᓯᓯᒪᙱᒋᐊᖏᑦ ᕚᑑᔅ ᑐᑦᑐᖏᓐᓂᒃ 2010-ᒥᓂ. ᓱᓕᔪᖅᑎᒍᑦ ᓄᓇᕗᑦ ᐱᓕᕆᐊᖃᕐᓂᖅᓴᐅᓚᐅᖅᑐᑦ 
ᑐᑦᑐᓂᒃ ᒐᕙᒪᒃᑯᖏᑦ ᓄᓇᑦᓯᐊᒃᑯᑦ ᐱᓕᕆᐊᖃᙱᓂᖅᓴᐅᑎᓪᓗᒋᑦ.  
 
• ᓄᓇᕗᒻᒥ, ᕚᑑᔅ ᑐᑦᑐᖏᑦ ᐱᔭᐅᕙᑦᑐᑦ ᓄᓇᓕᖏᓐᓄᑦ ᖁᕐᓗᖅᑐᖅ, ᕿᙳᐊᖅ, ᐊᒻᒪᓗ ᕖ ᓴᐃᒨ 
(ᓇᓚᐅᑦᓵᖅᑕᐅᓯᒪᔪᑦ ᑲᑎᓪᓗᒋᑦ 100-ᓂᒃ ᐱᕙᑦᑐᑦ, 70-ᖏᑦ ᓂᕐᔪᑎᓐᓂᐊᖅᑎᓄᑦ ᑮᓇᐅᔭᐃᖅᐸᑦᑐᓄᑦ 
ᐱᔭᐅᕙᑦᑎᓪᓗᒋᑦ). ᑐᑦᑐᐃᑦ ᐊᒥᓲᓂᖅᐸᐅᑎᓪᓗᒋᑦ ᐊᒻᒪᓗ ᖃᓂᓐᓂᖅᓴᐅᑎᓪᓗᒋᑦ ᓄᓇᓕᖏᓐᓄᑦ ᖁᕐᓗᖅᑐᖅ, 
ᑕᐃᒃᑯᐊ ᓄᓇᖃᖅᑐᑦ ᑕᐃᑲᓂ ᑐᑦᑐᖃᑦᑕᓚᐅᕐᒥᔪᑦ ᑕᒡᕙᖔᖅᑐᓂᒃ.  
 
ᒪᓕᒃᑯᕕᒃᑭᑦ ᓄᑖᑦ ᓄᓇᙳᐊᓕᐊᖑᓯᒪᔪᑦ ᑐᑦᑐᐃᑦ ᓇᒦᓐᓂᖏᓐᓂ ᐊᑐᖅᑕᐅᑦᓱᑎᒃ ᕚᑑᔅ ᑐᑦᑐᖏᑦ 
ᑐᑭᖃᖅᑐᖅ ᐃᓄᒃ ᐃᖃᓗᑦᑑᑦᑎᐊᒦᖔᖅᑐᖅ ᑐᑦᑐᒋᐊᖃᙱᑦᑐᑦ (ᐅᐱᕐᖓᑦᓵᒃᑯᑦ ᐅᑭᐊᑦᓵᒃᑯᓪᓗ). 
ᖁᕐᓗᖅᑐᖅ, ᕿᙳᐊᖅ ᐅᒡᕙᓘᓐᓃᑦ ᐅᒥᒻᒪᑦᑑᖅ ᑐᑦᑐᒋᐊᖃᕈᓐᓃᖅᑐᑦ ᕚᑑᔅ ᑐᑦᑐᖏᓐᓂᒃ. 
ᑐᑦᑐᒐᓱᐊᕈᓐᓇᖅᑐᑑᓕᖅᑐᑦ ᓄᓇᕗᒻᒥ ᖃᑦᓰᓐᓇᐃᑦ ᐃᓄᐃᑦ ᐊᓯᕙᖅᐸᑦᑐᑦ ᑲᓐᑦᕈᐃᑐ ᑕᓯᖓᓂ ᐊᒻᒪᓗ 
ᕿᙳᐊᖅ ᐅᒥᒻᒪᑦᑑᖅᓗ ᐆᒪᔪᕐᓂᐊᖅᑎᒃᑯᖏᑦ ᐊᑐᖅᓱᑎᒃ ᑐᑦᑐᒍᓐᓇᐅᑎᓂᒃ ᐸᓐᓃᓇᕐᓂᒃ ᑐᑦᑐᐸᑦᑐᑦ.  
 
• ᔫᓂ 2014-ᒥ, ᑭᓪᓕᓯᓂᐊᖅᑐᖃᓚᐅᖅᑐᖅ ᑎᒻᒥᔫᒃᑯᑦ ᓄᕐᕆᐅᖅᑎᓪᓗᒋᑦ. ᑲᑎᓪᓗᒋᑦ ᓇᓚᐅᑦᓵᖅᑕᐅᒪᔪᑦ 
ᓄᕐᕋᐃᑦ ᐊᕐᕌᒍᖅᑖᖅᓯᒪᔪᑦ ᒥᑦᓯᖏᓐᓃᓚᐅᖅᑐᑦ 3,594 ± 2,133 ᔫᓂ 2012-ᒥ ᑭᓪᓕᓯᓂᐊᕈᑕᒥᓃᑦ 
ᒥᑦᓯᖏᓐᓃᑦᑎᓪᓗᒋᑦ 14,390 ± 6,109. ᑖᓐᓇ ᑭᓪᓕᓯᓂᐊᕐᓂᐅᔪᖅ ᓇᓗᓇᐃᖅᓯᔫᔮᖅᑐᖅ ᕚᑑᔅ ᑐᑦᑐᖏᑕ 
ᓄᕐᕆᐅᕐᓂᖏᑦ ᐃᓄᐃᓴᓪᓕᕚᓪᓕᖅᓯᒪᔪᑦ ᐊᑯᓐᓂᖏᓐᓂ 2013-ᓗ  2014-ᓗ. 
 



ᐃᓘᓐᓇᑎᒃ ᓄᕐᕆᐅᕐᕕᑐᖃᐃᑦ ᐃᓚᐅᑎᓪᓗᒋᑦ ᑲᓇᓐᓇᖓᓃᑦᑐᑦ ᕿᙳᐊᖅ ᑭᓪᓕᓯᓂᐊᖅᑕᐅᓯᒪᙱᑦᑐᑦ 
ᐊᒻᒪᓗ ᓄᕐᕋᐃᑦ ᐃᓚᐅᑎᑕᐅᓯᒪᙱᑦᑐᑦ ᕚᑑᔅ ᑐᑦᑐᖏᓐᓄᑦ. ᑕᒪᓐᓇ ᐊᑐᖅᑕᐅᖏᓐᓂᖓᓂ 
ᑐᑦᑐᑦᑕᐅᒍᓐᓇᖅᑐᓂᒃ ᑐᑦᓯᕋᐅᑎᑎᒍᑦ ᐊᑐᖅᑕᐅᒍᓐᓇᖏᑦᑐᖅ ᑭᓯᐊᓂᓗ ᐃᓚᐅᑎᑕᐅᓐᓂᖅᐸᑕ 
ᑭᓪᓕᓯᓂᐊᖅᑕᐅᔪᓄᑦ ᑐᑦᑐᑦᑕᐅᒍᓐᓇᖅᑐᑦ ᑐᑦᓯᕋᐅᑎᒃᑯᑦ ᐊᑐᖅᑕᐅᒋᐊᑐᒐᔭᙱᑦᑐᖅ. ᑖᓐᓇ ᓄᓇᖑᐊᖅ 
ᒐᕙᒪᒃᑯᖏᑦ ᓄᓇᑦᓯᐊᒃᑯᑦ ᐅᖃᐅᓯᕆᓯᒪᔭᖓᑦ ᑭᓪᓕᓯᓂᐊᕐᓂᕐᒧᑦ ᓇᓗᓇᙱᒌᖅᑐᖅ 
ᐃᓚᐅᑎᑕᐅᓯᒪᙱᒋᐊᖏᑦ ᑲᓇᓐᓇᖓᓃᑦᑐᑦ ᕿᙳᐊᖅ. 
 
• ᖄᖏᖅᑐᓂ ᐊᕐᕌᒍᓂᒃ, ᑭᓪᓕᓯᓂᐊᕈᑏᑦ ᓇᓗᓇᐃᖅᓯᑦᓯᐊᖃᑦᑕᓚᐅᖅᑐᑦ ᐊᒥᓲᓂᖏᓐᓂ ᖃᓄᐃᓐᓂᖏᓐᓂᓗ 
ᒫᓐᓇᐅᓕᖅᑐᖅ ᑭᓪᓕᓯᓂᐊᕈᑏᑦ ᐊᔾᔨᓕᐅᖅᑕᐅᓯᒪᔪᓂᒃ ᑎᒻᒥᔫᓄᑦ ᐊᑐᖅᐸᒻᒪᑕ. 
 
ᐄ ᑕᒪᓐᓇ ᓱᓕᔫᒐᓗᐊᖅ ᑭᓯᐊᓂᑦᑕᐅᖅ ᐃᓚᐅᑎᑕᐅᒋᐊᖃᖅᑐᑦ ᐃᓘᓐᓇᑎᒃ ᕚᑑᔅ ᑐᑦᑐᖏᑕ 
ᓄᕐᕆᐅᕐᕕᑐᖃᖏᓐᓃᑦᑐᑦ.  
 
 
ᖃᐅᔨᒪᕖᑦ ᓂᕐᔪᑎᓐᓂᐊᖅᑏᑦ ᐃᑲᔪᖅᓯᓲᖑᒻᒪᑕ ᑐᑦᑐᓂᒃ: 
 
ᓱᓕᔪᖅ ᑐᑦᑐᖃᑦᑕᕋᑦᑕ 70-ᓗᐊᒐᓚᓐᓂᒃ ᐸᓐᓂᕐᓂᒃ ᐊᕐᕌᒍᑕᒫᑦ ᐱᓕᕆᖃᑎᖃᕐᓂᒃᑯᑦ ᕿᙳᐊᖅ ᐊᒻᒪᓗ 
ᐅᒥᒻᒪᑦᑑᖅ ᐆᒪᔪᕐᓂᐊᖅᑎᒃᑯᖏᓐᓂᒃ. ᑕᒪᓐᓇ ᓴᖅᑮᕙᑦᑐᖅ ᐃᖅᑲᓇᐃᔮᑦᓴᓂᒃ ᓂᕿᑦᓴᖃᖅᑎᑦᓯᓂᕐᒥᓗ 
ᑕᒪᒃᑮᓐᓄᑦ ᓄᓇᓖᓐᓄᑦ ᐃᓚᐅᒻᒥᑎᓪᓗᒋᑦ ᖁᕐᓗᖅᑐᖅ. ᐃᓘᓐᓇᑎᒃ ᐃᖅᑲᓇᐃᔭᖅᑎᖏᑦ ᓂᕿᓕᐅᖅᑎᖏᓪᓗ 
ᐃᓄᐃᑦ.  
 
ᒪᑐᔭᐅᓚᐅᖅᑎᓪᓗᒍ ᓄᓇᑦᓯᐊᒥ ᓂᕐᔪᑎᓐᓂᐊᕐᕕᒃ ᐊᒪᕈᐃᑦ ᐱᔭᐅᙱᓂᖅᓴᐅᓕᓚᐅᖅᑐᑦ ᑕᒪᓐᓇᓗ 
ᐊᒥᓲᓂᖅᓴᓂᒃ ᑐᑦᑐᓂᒃ ᐃᓚᙵᐃᓂᖃᖅᓯᒪᔪᖅ ᐅᐱᓐᓇᕋᓂ ᓄᓇᑦᓯᐊᒥ ᓂᕐᔪᑎᓐᓂᐊᖅᑏᑦ ᑲᑎᓪᓗᒋᑦ 15-ᓗ 
20-ᓗ ᐊᑯᓐᓂᖏᓐᓂ ᐊᒪᕈᖅᐸᓚᐅᖅᑐᑦ ᐊᕐᕌᒍᑕᒫᑦ. ᐊᒪᕈᖃᕐᓂᓴᐅᓂᑯᖓᓄᑦ 2250-ᓗ 3750-ᓗ 
ᐊᑯᓐᓂᖏᓐᓂ ᑐᑦᑐᐃᑦ ᐊᒪᕈᕐᓄᑦ ᐱᔭᐅᕙᑦᑐᑦ ᐊᕐᕌᒍᑕᒫᑦ ᐸᓐᓂᐅᔪᑦᓴᐅᙱᑦᑐᑦ ᑭᓯᐊᓂᓕ ᓄᕐᕋᓕᐅᖅᑐᑦ 
ᐊᕐᓇᖏᑦ.  
 
ᑮᓇᐅᔭᑎᒍᑦ ᓂᕐᔪᑎᓐᓂᐊᖅᑎᑦᓯᓂᖅ ᐃᑲᔪᖅᓯᒍᓐᓇᓚᐅᖅᑐᖅ ᓂᕿᑐᐃᓐᓇᖃᖅᑎᑦᓯᓂᒃᑯᑦ ᐃᖅᑲᓇᐅᔭᖅᑎᐅᔪᓂᒃ 
ᐊᒻᒪᓗ ᑐᓂᔭᐅᒍᓐᓇᓚᐅᖅᑐᑦ ᐱᒍᒪᔪᓄᑦ ᖃᑕᙳᑎᒌᑦᑐᓄᑦ ᓄᓇᕗᒻᒥ ᔭᓗᓇᐃᒥᓗ.  
 
ᓂᕐᔪᑎᓐᓂᐊᖅᑎᒋᕙᑦᑕᕗᑦ ᓄᓇᕗᒻᓂ ᐊᒪᕈᕐᓂ ᐱᕙᑦᑐᑦ 6-10 ᐊᑯᓐᓂᖏᓐᓂ ᐊᕐᕌᒍᑕᒫᑦ. ᑕᒪᓐᓇ 
ᐅᑭᐊᑦᓵᖑᓕᕋᐃᒻᒪᑦ ᐊᑐᖅᑕᐅᕙᑦᑐᖅ ᐊᒥᓲᖏᓂᖅᓴᐅᓚᕿᑦᓱᑎᒃ ᐊᒪᕈᐃᑦ ᐊᕐᕌᒍᓕᒫᕐᒧᑦ ᑕᐃᒪᐃᒻᒪᑦ 
ᐊᒪᕈᖅᑐᖃᕋᐃᒻᒪᑦ ᐱᐅᓕᑦᓯᕙᑦᑐᒍᑦ 25-ᓂᒃ ᑐᑦᑐᓂᒃ ᐊᑕᐅᓯᖅ ᐊᒪᕈᕐᒧᑦ. ᑕᒪᓐᓇᑐᐊᖑᙱᑦᑐᖅ, 
ᐊᒪᖅᑯᐃᑦ ᓇᐅᑐᐃᓐᓇᕐᓂᒃ ᑐᑦᑐᖃᑦᑕᕐᒪᑕ ᐸᓐᓂᑐᐊᖑᙱᑦᑐᓂᒃ ᑕᒪᓐᓇ ᐊᑦᑐᐃᓂᖃᖅᐸᑦᑐᖅ 25-ᓂᒃ 
ᑐᑦᑐᓂᒃ ᐊᒪᖅᑯᐃᑦ ᐊᑦᑐᐃᓂᖃᕐᓂᖅᓴᐅᔪᑦ ᑐᑦᑐᖃᑦᑕᓂᕐᒥ ᐸᓐᓃᓇᕐᓂᒃ.  
 
ᑕᒪᓐᓇ ᑐᑭᖃᖅᑐᖅ ᓂᕐᔪᑎᓐᓂᐊᕐᕖᑦ ᓇᒻᒥᓂᕆᔭᐅᔪᑦ ᑐᑦᑐᖃᑦᑕᕆᐊᖏᑦ 70-ᓂᒃ ᑭᓯᐊᓂᓕ ᐱᐅᓕᑦᓯᕙᑦᑐᑦ 
150-ᓗ 280-ᓗ ᐊᑯᓐᓂᖏᓐᓂ ᑐᑦᑐᓂᒃ ᐊᕐᕌᒍᑕᒫᑦ, ᑕᐃᒪᐃᒻᒪᑦ ᑐᑦᑐᐃᑦ ᐊᒥᓱᙳᖅᑎᖃᑦᑕᖅᑕᕗᑦ 80-ᓗ 
180-ᓗ ᐊᑯᓐᓂᖏᓐᓂ ᐊᕐᕌᒍᑕᒫᑦ. 2010-ᒥᓂᒃ ᐱᐅᓕᑦᓯᓯᒪᓕᖅᑐᒍᑦ ᑎᑭᓪᓗᒍ 1000 ᑐᑦᑐᓂᒃ.  
 
ᓱᒻᒪᑦ ᒪᑐᔭᐅᑦᑕᕋᔭᖅᑲᑦ ᓂᕐᔪᑎᓐᓂᐊᕐᕖᑦ ᐃᑲᔪᖅᓯᓯᒪᑎᓪᓗᒋᑦ ᑐᑦᑐᓂᒃ? 
 



ᐅᖃᓕᒫᖅᑕᒃᑲᓂ ᑲᑎᒪᐅᑎᕕᓃᑦ ᓄᓇᓕᓐᓂ ᐃᓘᓐᓇᑎᒃ ᐅᖃᖅᓯᒪᓚᐅᖅᑐᑦ ᐊᒥᓲᓂᖅᓴᓂᒃ ᐊᒪᕈᕐᓂᐊᕈᒪᔪᓂᒃ.  
 
ᐱᓕᕆᕕᑑᕗᒍᑦ ᑕᖅᑳᓃᑦᑐᓂᒃ ᐃᑲᔪᕐᓂᖃᖅᓯᒪᔪᑦ ᑐᑦᑐᓂᒃ. ᑕᒪᓐᓇ ᐱᒻᒪᕆᐅᒋᐊᓪᓚᑦᑐᖅ ᑐᑦᑐᐃᑦ 
ᐃᓄᐃᓴᓪᓕᓯᒪᑎᓪᓗᒋᑦ.  
 
ᐊᑐᖁᔨᓂᖅ: 
 
ᐃᓱᒪᒋᔭᖃᖅᑐᒍᓪᓕ ᒪᓕᒐᖅᑎᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᓕᖅᑎᑦᓯᒋᐊᖃᙱᑦᑐᑦ 
ᑐᑦᑐᑦᑕᐅᒍᓐᓇᖅᑐᓂᒃ ᐊᐳᖅᑕᕐᕕᖃᖅᑐᓂᒃ ᑕᒪᒃᑯᐊ ᑐᑭᓯᒋᐊᕈᑏᑦ ᐱᑕᖃᙱᓐᓂᖏᓐᓂ 
ᐊᑐᐃᓐᓇᐅᙱᓐᓂᖏᓐᓂ. ᑕᐃᒪᐃᑦᑎᓪᓗᒍ ᐊᒥᓱᑦ ᑕᐅᓴᓐᑎᖏᓐᓃᑦᑐᑦ ᑐᑦᑐᐃᑦ ᓄᕐᕆᐅᕐᕕᖏᓐᓂ 
ᑲᓇᓐᓇᖔᖓᓃᑦᑐᑦ ᕿᙳᐊᖅ ᓈᓴᖅᑕᐅᓯᒪᙱᒻᒪᑕ ᐊᕐᕌᒍᑕᒫᑦ ᑭᓪᓕᓯᓂᐊᕈᑎᓄᑦ ᐃᓕᑕᕆᔭᐅᒪᔪᓄᑦ 
ᓄᓇᕗᒻᒥ ᓂᕐᔪᑎᓄᑦ ᒪᓕᒐᕐᒥ.  
 
ᑖᓐᓇ ᐊᑖᓃᑦᑐᖅ ᐱᔭᐅᓯᒪᔪᖅ ᑲᑎᒪᐅᑎᕕᓂᕐᓂᒃ ᐅᑭᐊᖅ ᕚᑑᔅ ᑐᑦᑐᖏᑕ ᒥᑦᓵᓄᑦ. ᑖᒃᑯᐊ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐊᑐᐃᓐᓇᐅᑎᑕᖏᑦ ᑭᒃᑯᑐᐃᓐᓇᕐᓄᑦ.  

 

“ᕘᓅ ᑲᔪᓯᒋᑦ ᑐᖏᓕᐊᓂᒃ ᐅᖃᐅᓯᑦᓴᖅᐱᑦ ᕚᑑᔅ ᑐᑦᑐᖏᑕ ᒥᑦᓵᓄᑦ. 

ᐊᐱᖅᑯᑏᑦ ᐅᖃᐅᓯᑦᓴᕆᔭᐅᔪᓄᑦ: 

ᖁᕐᓗᑦᑐᖅ ᐆᒪᔪᕐᓂᐊᖅᑎᒃᑯᖏᑦ -  ᐊᓯᔾᔨᖃᑦᑕᖅᑳᑦ ᑐᑦᑐᐃᑦ ᓇᒦᓐᓂᖏᑦ?  

 ᕘᓅ- ᐊᓯᔾᔨᐸᙱᑦᑐᑦ, ᖁᖓᓯᕐᒥᐅᑕᖏᑦ ᓇᓗᓇᐃᖅᓯᓯᒪᔪᑦ ᐊᓯᔾᔨᖃᑦᑕᙱᒋᐊᖏᑦ ᓇᔪᖅᐸᑦᑕᖏᓐᓂ ᐊᒻᒪᓗ 
ᓄᖑᑉᐸᓪᓕᐊᖏᑦᑐᑦ. 

ᐊᓯᔾᔨᖃᑦᑕᖏᑉᐸᑕ ᓇᔪᖅᐸᑦᑕᖏᓐᓂ ᓱᒻᒪᓕ ᑲᓇᓐᓇᖓᓃᑦᑐᑦ ᕿᙳᐊᖅ ᐃᓚᐅᑎᑕᐅᒍᓐᓃᖅᓯᒪᕙᑦ? ᑖᒃᑯᐊ 
ᐃᓚᒋᔭᐅᖏᓐᓇᖅᓯᒪᔪᑦ ᕚᑑᔅ ᑐᑦᑐᖁᑎᖏᓐᓄᑦ, ᐊᓯᔾᔨᓲᖑᙱᑉᐸᑕ ᓇᔪᖅᐸᑦᑕᖏᑦ ᑖᒃᑯᐊ ᐃᓚᒋᔭᐅᔪᑦ 
ᕚᑑᔅ ᑐᑦᑐᖏᓐᓄᑦ.  
 
ᐊᓯᐊᒍᑦ ᐅᖃᐅᓯᐅᓯᒪᔪᓂ ᒐᕙᒪᒃᑯᖏᑦ ᓄᓇᑦᓯᐊᒃᑯᑦ ᐅᖃᖅᓯᒪᔪᑦ: 
 
“ᕘᓅ- ᑭᓪᓕᓯᓂᐊᖅᑕᐅᕙᑦᑐᑦ ᐊᓯᔾᔨᓚᐅᖅᓯᒪᙱᑦᑐᑦ ᑕᐃᒪᙵᓂᒃ 1996-ᒥᓂᒃ, ᐊᒥᓱᓂᒃ ᑐᑦᑐᓂᒃ 
ᑕᑯᖃᑦᑕᓚᐅᖅᑐᒍᑦ, ᒫᓐᓇᓕ ᐃᓄᐃᓴᓐᓂᖅᓴᓂᒃ ᑕᑯᕙᓕᖅᑐᒍᑦ ᑖᒃᑯᓂᖓᑦᓴᐃᓐᓇᖅ ᑭᓪᓕᓯᓂᐊᕈᑎᖃᖅᑎᓪᓗᑕ. 
ᐅᑏᓐᓇᓲᖑᒻᒪᑕ ᓄᕐᕆᐅᕐᕕᕕᓂᖏᓐᓄᑦ, ᓇᓗᓇᐃᖅᑕᐅᔪᖃᖅᓯᒪᙱᑦᑐᖅ ᐊᓯᐊᓄᑦ ᓄᕐᕆᐅᕆᐊᖅᑐᓲᖑᒻᒪᖔᑕ. 
ᐱᔭᕆᐊᑐᒻᒪᑦ ᓈᓴᐃᒐᓱᐊᕆᐊᑦᓴᖅ ᑐᖁᖓᔪᓂᒃ ᑐᑦᑐᓂᒃ, ᐱᔾᔪᑕᐅᓗᐊᖅᑐᕐᓕ ᐃᖅᑲᓇᐃᔭᖅᑎᖃᑦᓯᐊᖏᓐᓂᖅ”  
 
ᑕᒪᓐᓇ ᓇᓗᓇᐃᖅᓯᑲᓐᓂᖅᑐᖅ ᑐᑦᑐᐃᑦ ᐊᓯᔾᔨᓲᖑᙱᒻᒪᑕ ᓄᕐᕆᐅᕐᕕᖏᓐᓂ ᐃᓘᓐᓇᑎᓗ ᑲᓇᓐᓇᖓᓃᑦᑐᑦ 
ᕿᙳᐊᖅ ᑐᑦᑐᐃᑦ ᕚᑑᔅ ᑐᑦᑐᖁᑎᖏᑦ ᐃᓚᒋᔭᐅᒋᐊᖃᖅᑐᑦ ᖃᑦᓯᐅᓂᖏᓐᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 
ᖃᐅᔨᓴᖅᑎᒻᒪᕇᑦ ᖃᐅᔨᒪᔭᖓ ᐊᖏᖃᑎᒌᑦᑐᑦ ᕚᑑᔅ ᑐᑦᑐᖏᑦ ᓄᕐᕆᐅᖅᐸᒋᐊᖏᑦ ᑲᓇᓐᓇᖓᓂᓗ ᐅᐊᓐᓇᖓᓂᓗ 
ᕿᙳᐊᖅ (ᑕᑯᒃᑭᑦ ᓄᓇᙳᐊᑦ). ᑐᑦᑐᐃᑦ ᓄᕐᕆᐅᖅᐸᑦᑐᑦ ᐅᐊᓐᓇᖔᖓᓂ ᕿᙳᐊᖅ ᑕᐃᔭᐅᔪᑑᑉᐸᑕ ᕚᑑᔅ-ᒥᒃ 
ᓇᓚᐅᑦᓵᕈᓐᓇᖅᑐᖓ ᖃᓂᑦᑐᒥᒃ ᑖᒃᑯᐊ ᑐᑦᑐᐃᑦ ᐃᓘᓐᓇᑎᒃ ᓄᖑᓐᓂᐊᕆᐊᖏᑦ, ᐊᒡᒋᖅᑐᓂ ᐅᓪᓗᓂ 



(ᐊᑐᖅᑕᐅᒌᖅᓯᒪᔪᖅᑎᑐᑦ) ᑐᑦᑐᐃᑦ ᓄᕐᕆᐅᕈᓐᓃᕈᓐᓇᕐᒪᑕ ᓄᕐᕆᐅᕐᕕᑐᖃᕐᒥᓂ, ᐊᑐᓕᕐᓗᒍ ᑖᓇ ᓄᑖᖅ ᑕᐃᒎᓯᖅ 
ᑐᑦᑐᐃᑦ ᓇᒦᓐᓂᖏᑦ ᒪᓕᓪᓗᒋᑦ ᕚᑑᔅ ᑐᑦᑐᖏᑦ ᓄᖑᓐᓂᐊᖅᑐᑦ ᐅᑎᕐᓂᐊᕈᓐᓃᕐᓗᑎᑦ.  
 
ᕿᒥᕐᕈᒍᑦᑎᒍ ᓱᓕᔪᑦ ᐱᔾᔪᑎᖃᖅᑐᑦ ᑐᑦᑐᐃᑦ ᓄᕐᕆᐅᕐᕕᖏᓐᓂ ᐅᖃᐅᑎᔭᐅᕗᒍᑦ ᕚᑑᔅ ᑐᑦᑐᖏᑦ 
ᓄᕐᕆᐅᖅᐸᑦᑐᕕᓃᑦ ᐃᓪᓗᑦᑐᑦ ᑲᓇᓐᓇᖓᓂ ᐅᐊᓐᓇᖓᓂᓗ ᕿᙳᐊᖅ ᒫᓐᓇᓕ ᓄᕐᕆᐅᖅᑐᐃᓐᓇᓕᖅᑐᑦ 
ᐅᐊᓐᓇᖔᖓᓂ. ᓄᑖᑦ ᑕᐃᔭᐅᔪᑦ ᐊᕼᐃᐊᖅ ᑐᑦᑐᖏᑦ ᑕᐅᖅᓰᓯᒪᔪᑦ ᓄᕐᕆᐅᕐᕕᖏᓐᓂ ᑲᓇᓐᓇᖔᖓᓃᑦᑐᓂᒃ 
ᐊᕐᕌᒍᐃᑦ ᖄᖏᖅᑐᓂ ᑭᓯᐊᓂᓕ ᒫᓐᓇᕋᑖᖅ ᓱᓕᔪᕆᔭᐅᔪᑦ ᐊᕼᐃᐊᖅ ᑐᑦᑐᖏᑦ ᐃᐱᕋᐃᓐᓇᐃᓯᒪᒋᐊᖏᑦ 
ᓄᕐᕆᐅᕐᕕᖏᓐᓂ ᑕᐅᖅᓯᖅᑕᐅᖔᖅᓯᒪᓕᖅᓱᑎᒃ ᕙᕗᓕ ᑐᑦᑐᖏᓐᓄᑦ. ᒪᒥᐊᓇᐅᒐᓗᐊᖅ, ᑭᓯᐊᓂ ᐅᖃᖅᓯᒪᑎᓪᓗᑎᑦ 
ᐊᓯᔾᔨᓲᖑᙱᒋᐊᖏᑦ ᓄᕐᕆᐅᕐᕕᐅᔪᑦ ᐅᖃᓯᑦᑕᕆᕗᑎᑦ ᖁᓛᓂ ᑕᒪᓐᓇ ᐊᑐᖅᓯᒪᒋᐊᖓ.  
 
ᑕᒪᓐᓇ ᐊᓯᔾᔨᖅᓯᒪᓂᕋᖅᑕᐅᔪᖅ ᓄᕐᕆᐅᕕᐅᔪᓂᒃ ᐱᒋᐊᕈᑎᖃᓚᐅᖅᑐᖅ ᖁᖓᓯᕐᒥᐅᑕᓂᒃ ᐊᑎᓯᑎᑕᐅᓚᐅᖅᑎᓪᓗᒋᑦ 
ᑐᑦᑐᐃᑦ. ᑕᐃᑦᓱᒪᓂᖅᑎᑐᑦ ᑭᓪᓕᓯᓂᐊᕈᑏᑦ ᖃᖓᑕᔪᓄᑦ ᑐᑦᑐᐃᑦ ᓄᕐᕆᐅᕐᕕᖏᓐᓂ ᐃᓪᓗᑦᑐᑦ ᑲᓇᓐᓇᖓᓂ 
ᐅᐊᓐᓇᖓᓂᓗ ᕿᙳᐊᖅ ᓄᐊᓴᖅᑕᐅᓚᐅᖅᐸᑕ ᐃᓘᓐᓇᑎᒃ ᑕᐃᔭᐅᓗᑎᒃ ᕚᑑᔅ-ᒥᒃ ᑕᒫᓂ ᐃᑦᓯᕚᕋᔭᙱᑦᑐᒍᑦ 
ᐅᖃᐅᓯᕆᒐᔭᙱᑕᕗᑦ ᐃᓄᐃᓴᓪᓕᓯᒪᒋᐊᖏᑦ 20,000 – 30,000 ᐊᑯᓐᓂᖏᓐᓂ. 
 
ᑐᑭᓯᒪᔪᒍᑦ ᑐᑦᑐᐃᑦ ᐃᓄᐃᓴᓪᓕᕙᑦᑐᑦ ᐊᒥᓱᙳᐸᑦᓱᑎᓗ ᐊᒻᒪᓗ ᐊᖅᑯᑎᖏᑦ ᐊᓯᔾᔨᓲᖑᒋᐊᖏᑦ ᐊᒻᒪᓗ ᐄ 
ᐃᓄᐃᓴᓐᓂᖅᓴᐅᓕᖅᑐᑦᓴᐅᔪᑦ ᑐᑦᑐᐃᑦ ᓄᓇᑐᐃᓐᓇᒦᑦᑐᑦ ᑕᐃᒪᙵᓂᒃ 1980 ᐊᒥᓲᓂᕆᓚᐅᖅᑕᖏᑕ. 
ᐊᓛᔅᑲᒥᒃ ᑎᑭᐅᑎᑦᓱᒍ ᑯᐸᐃᒃ-ᒧᑦ ᐊᑐᖅᑕᐅᕙᑦᑐᖅ ᐊᑐᖅᑕᐅᖏᓐᓇᓂᐊᖅᓱᓂᓗ. ᐊᒥᓱᙳᖃᑦᑕᕐᓂᖏᑦ 
ᐃᓄᐃᓴᓪᓕᕙᓐᓂᖏᓪᓗ ᐱᐅᓯᑐᖃᐅᔪᖅ. ᐃᓄᐃᓴᓪᓕᕚᓕᕈᑏᑦ ᐊᒥᓱᙳᕚᓪᓕᕈᑏᑦ ᐱᔾᔪᑎᖃᕈᓐᓇᖅᑐᑦ 
ᐊᔾᔨᒌᙱᑦᑐᓂᒃ. ᓇᓗᓇᐃᖅᑕᐅᖃᑦᑕᖅᓯᒪᔪᓂ ᑲᑎᒪᓂᐅᔪᓂᒃ ᐃᓐᓇᕐᓄᑦ ᐅᖃᐅᓯᐅᖃᑦᑕᖅᑐᖅ 
ᐊᒥᓲᓂᖅᓴᐅᓚᐅᕐᒪᑕ ᐃᓄᐃᑦ ᓄᓇᒦᖃᑦᑕᖅᑐᑦ ᑕᐃᒃᑯᐊᓗ ᐃᓄᐃᑦ ᐊᒪᕈᖅᐸᑦᑐᕕᓃᑦ 
ᑐᑦᑐᖃᑦᑕᖅᑐᒥᓃᓪᓗ. ᑕᐃᒪᓐᓇ ᐃᑲᔪᖅᓯᓚᐅᖅᑐᑦ ᑐᑦᑐᓂᒃ ᑕᐃᒫᑦᓴᐃᓐᓇᖅ ᓂᕐᔪᑎᓐᓂᐊᕐᕖᑦ ᐱᓕᕆᒻᒪᑕ.  
 
ᒫᓐᓇᓕ ᐃᓄᐃᓴᓐᓂᖅᓴᐅᓕᖅᑐᑦ ᖃᑕᙳᑎᒌᑦᑐᑦ ᓄᓇᓕᕋᓛᖃᖅᑐᑦ. 
 
ᐊᕐᕌᒍᐃᑦ ᐊᒥᓲᓗᐊᙱᑦᑐᑦ ᖄᖏᖅᑐᑦ 25 ᐃᓄᐃᑦ ᓄᓇᓕᕋᓛᖃᖃᑦᑕᓚᐅᖅᑐᑦ ᐊᕙᑎᖓᓂ ᕿᙳᐊᖅ, 60-
ᐅᓪᓗᑎᒃ ᐅᒥᒻᒪᑦᑑᕐᒥ. ᖃᑕᙳᑎᒌᑦᑐᖃᓚᐅᕐᒥᔪᖅ ᐱᓛᑦ ᐊᒻᒪᓗ ᑲᓐᑦᕈᑐ ᑕᓯᖓᓂᒃ ᐊᕐᕌᒍᓕᒫᖅ 
ᑕᐃᑲᓃᑉᐸᑦᑐᓂᒃ. ᐃᓘᓐᓇᑎᒃ ᓈᓴᕐᓗᒋᑦ ᐊᒥᓲᓚᐅᖅᑐᑦ ᐊᖑᓇᓱᑦᑏᑦ ᐊᒪᕈᖅᐸᑦᑐᑦ. ᖃᐅᔨᒪᔭᒃᑲ ᐃᓚᖏᑦ 
ᐊᒪᕈᖃᑦᑕᓚᐅᖅᑐᖅ ᐃᒻᒥᒃᑯᑦ 20-ᓗ 30-ᓗ ᐊᑯᓐᓂᖏᓐᓂ ᐅᑭᐅᑕᒫᑦ.  ᑕᐃᑦᓱᒪᓂᓕ ᕿᒧᑦᓰᑦ 
ᐊᑐᖅᑕᐅᓗᐊᕈᓐᓃᓚᐅᖅᑐᑦ ᖃᒧᑕᐅᔭᖔᓂᒃ ᐊᑐᓕᖅᓱᑎᒃ ᑐᑦᑐᓂᒃ ᓂᕆᙱᑦᑐᓂᒃ ᑭᓯᐊᓂᑦᑕᐅᖅ ᐊᒥᓱᓂᒃ 
ᐊᒪᕈᖅᑎᑦᓯᒍᓐᓇᓚᐅᖅᑐᑦ.   
 
ᐃᓄᐃᓴᓪᓕᓯᒪᑉᐸᑕ ᑐᑦᑐᐃᑦ ᑕᐃᑲᓂ ᐊᕙᑎᖓᓃᑦᑐᑦ ᐱᐅᓂᖅᐸᐅᕗᕐᓕ (ᐅᖃᐅᓯᐅᖃᑦᑕᓚᐅᖅᑐᑦ 
ᑲᑎᒪᓂᐅᔪᓂ) ᐊᒥᓲᓂᖅᓴᓂᒃ ᐊᒪᕈᖅᑐᖃᖃᑦᑕᓕᖅᐸᑦ ᐊᒻᒪᓗ ᐊᒃᖤᓂᒃ. ᑕᒪᓐᓇ ᐊᑐᖅᑕᐅᒍᓐᓇᖅᑐᖅ 
ᑮᓇᐅᔭᓂᒃ ᐊᑐᐃᓐᓇᖃᑦᓯᐊᖅᐸᑕ ᐊᑭᖃᖅᑎᑕᐅᓗᑎᒃ ᐊᒪᕈᖅᑕᐅᔪᑦ $1000-ᓂᒃ ᐊᑕᐅᓯᖅ ᐊᒪᕈᖅ 
ᓄᓇᕗᒻᒥ. ᐅᑉᐱᕈᓱᑦᑐᖓ ᐊᒥᓱᓂᒃ ᐊᒪᕈᖅᑐᖃᕐᓂᐊᕆᐊᖓ ᑕᐃᒪᐃᑦᑐᖃᕐᓂᖅᐸᑦ. 40-ᓂᒃ 
ᐊᒪᕈᖅᑐᖃᕐᓂᖅᐸᑦ ᐱᐅᓕᑦᓯᒐᔭᖅᑐᑦ 1000-ᓂᒃ ᑐᑦᑐᓂᒃ ᑕᒪᓐᓇᓗ ᐱᐅᓂᖅᐸᐅᒐᔭᖅᑐᖅ 
ᐊᓐᓇᐅᒪᑦᓯᓂᕐᒧᑦ. ᐊᒥᓱᙳᕆᐊᖅᑕᐅᓂᖓ ᐊᒃᖤᐃᑦ ᐱᔭᐅᕙᓐᓂᖏᑦ ᐃᑲᔪᖅᓯᒐᔭᕐᒥᔪᖅ.  
 
ᑭᒃᑯᑐᐃᓐᓇᐃᑦ ᓄᓇᑦᓯᐊᒥ ᐊᐱᕆᒐᔪᒻᒪᑕ ᓱᒻᒪᑦ ᑐᑦᑐᖃᕈᓐᓃᕆᐊᖓ ᒍᐊᑕᓐ ᑕᓯᖓᓂ (ᐊᓯᖏᓐᓂᓗ). 
ᕿᒥᕐᕈᒐᔭᕐᓂᕈᕕᑦ ᓄᓇᙳᐊᒥᒃ ᐃᑯᐊᓚᕐᔪᐊᕐᕕᐅᓯᒪᔪᑦ ᐊᕐᕌᒍᑦ 10 ᖄᖏᖅᑐᑦ, ᑕᑯᒐᔭᖅᑐᑎᑦ 
ᓇᐹᖅᑐᖃᕐᕕᐅᔪᑦ ᐃᓄᐃᓴᓪᓕᓯᒪᔪᑦ ᐃᑯᐊᓚᕐᔪᐊᕐᓂᐅᓯᒪᔪᓄᑦ. ᑐᑦᑐᐃᑦ ᑎᖏᐅᔭᕐᓂᒃ ᓂᕿᖃᕐᒪᑕ. 



ᑎᖏᐅᔭᐃᑦ ᐱᕈᕋᓱᐊᖅᐸᑦᑐᑦ ᐊᕐᕌᒍᓄᑦ 30-40 ᐊᑯᓐᓂᖏᓐᓂ. ᓂᕆᔭᑦᓴᖃᙱᑉᐸᑕ ᑐᑦᑐᐃᑦ ᐊᓯᖏᓐᓄᑦ 
ᓅᓐᓂᐅᓴᑐᐃᓐᓇᖅᑐᑦ. ᑕᒪᓐᓇ ᓱᓕᔪᖅ. ᐊᒥᓱᙳᕐᓂᕋᓗᐊᖅᐸᑕ ᑐᑦᑐᐃᑦ ᐊᕐᕌᒍᓄᑦ 30-ᓄᑦ 
ᐅᖓᑖᓄᓪᓘᓐᓃᑦ ᓇᔪᖅᑕᐅᔾᔮᖏᑦᑐᖅ (ᐃᑯᐊᓚᕐᔪᐊᖅᑐᖃᙱᒃᑯᓂ) ᑐᑦᑐᓄᑦ ᐅᑎᖅᐸᓪᓕᐊᙱᓐᓂᖏᓐᓂ 
ᑕᕐᕋᖓᓄᑦ ᑕᓯᕐᔪᐊᑉ. 
 
ᐃᓚᒋᐊᕈᑎᒋᓗᒍ ᐃᑯᐊᓚᕐᔪᐊᖅᐸᑦᑐᓄᑦ ᐅᑭᐅᒃᑯᑦ ᐅᖅᑰᓂᖅᓴᐅᕙᓕᖅᑐᖅ ᑐᑦᑐᐃᓪᓗ 
ᐅᑭᐅᖅᓯᐅᓂᖅᓴᐅᓕᖅᑐᑦ ᓄᓇᑐᐃᓐᓇᕐᒥ ᑲᓇᓐᓇᖓᓂᓗ ᕿᙳᐊᖅ ᓇᔪᖅᐸᓕᖅᑐᑦ ᐊᔾᔨᒋᒍᓐᓃᖅᑕᖓ 
“ᐊᖅᑯᑎᑐᖃᖏᑕ” ᖃᐅᔨᒪᔭᑦᑕ ᐱᐅᓯᑐᖃᖏᑦᑕ. ᐃᒻᒪᖄ ᐊᓯᖏᓐᓂ ᐱᔾᔪᑎᖃᑐᐃᓐᓇᕆᐊᓕᒃ.  
 
ᓱᓕᒻᒥᔪᖅ ᓂᕐᔪᑎᓐᓂᐊᕐᕕᓐᓂ ᓇᒻᒥᓂᓖᑦ, ᓂᕿᖃᖅᑎᑦᓯᓯᓐᓈᖅᓱᑎᒃ ᑮᓇᐅᔭᓕᐅᕐᓂᒃᑯᓪᓗ 
ᐊᑐᐃᓐᓇᐅᑎᑦᓯᓂᒃᑯᑦ ᐃᓄᓐᓄᑦ ᐃᑲᔪᖅᓯᓪᓚᕆᑦᑐᑦ ᑐᑦᑐᓂᒃ ᐊᑦᑕᓇᖅᑐᒨᖅᑎᙱᖔᖅᓱᒋᑦ. ᓂᕐᔪᑎᓐᓂᐊᕐᕖᑦ 
ᓇᒻᒥᓂᕆᔭᐅᔪᑦ ᑲᔪᓯᑎᑕᐅᒋᐊᖃᓪᓚᕆᑦᑐᑦ. ᐃᓄᐃᑦ ᑐᑦᑐᓂᒃ ᐊᑐᖅᐸᓐᓂᖏᑦ ᓯᕗᓪᓕᐅᖏᓐᓇᕆᐊᓖᑦ 
ᑭᓯᐊᓂᓕ ᓄᑖᑦ ᑐᑦᑐᐃᑦ ᑕᐃᒎᓯᖏᑦ ᐊᑐᖅᑕᐅᑉᐸᑕ ᐃᓄᐃᑦ ᑐᑦᑐᑉᐸᖏᑦᑐᑦ ᑕᐃᒃᑯᓇᓂ ᑕᐃᔭᐅᔪᓂ.  

 

ᐱᔭᐅᕙᓐᓂᖏᑦ 100 ᐸᓐᓃᑦ ᑐᑦᑐᐃᑦ ᐊᒥᓲᓂᖃᕐᓂᖅᐸᑕ 10,000-ᓂᒃ ᐊᑦᑐᐃᓂᖃᓗᐊᕋᔭᙱᑦᑐᖅ 
ᐱᕈᖅᐸᓪᓕᐊᓂᖏᓐᓂ. ᐱᓗᐊᖅᑐᒥ ᐃᓚᐅᑎᑕᐅᑉᐸᑕ ᐱᐅᓕᔭᐅᒍᓐᓇᖅᑐᑦ 150-ᓗ 250-ᓗ ᑐᑦᑐᐃᑦ 
ᐊᕐᕌᒍᑕᒫᑦ.  

 

ᐱᔭᕇᕐᓂᖅ: 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᒪᕐᕉᓐᓂᒃ ᕿᒥᕐᕈᓂᖃᖅᑐᑦ. 1) ᐊᐳᖅᑕᕐᕕᖃᖅᑐᓂᒃ 
ᑐᑦᑐᒍᓐᓇᖅᑎᑦᓯᓂᖅ 2) ᑕᐃᒪᐃᒐᔭᖅᐸᑕ ᖃᑦᓯᓂᒃ ᐊᐳᖅᑕᕐᕕᖃᕐᓂᐊᖅᑲᑦ. 

ᐅᑉᐱᕈᓱᑦᑐᒍᑦ ᖁᓛᓃᑦᑐᑦ ᓇᓗᓇᐃᖅᓯᒋᐊᖏᑦ ᐊᐳᖅᑕᕕᖃᖅᑐᓂᒃ ᑐᑦᑐᒍᓐᓇᖅᑕᐅᔪᓂᒃ 
ᐱᑕᖃᕆᐊᑐᙱᑦᑐᖅ ᐊᒥᓲᓂᖅᓴᐅᒻᒪᑕ ᕚᑑᔅ ᑐᑦᑐᖏᑦ ᐅᕙᑦᑐᓐᓄᑦ ᐅᖃᐅᓯᐅᓯᒪᔪᑦ.  

ᐊᖏᖅᑕᐅᓐᓂᕋᓗᐊᖅᐸᑕ ᓄᑖᑦ ᑕᐃᒎᓰᑦ ᓄᓇᕗᒻᒥ ᒫᓐᓇ ᑐᑦᑐᒍᓐᓇᕐᓂᖏᑦ ᓄᓇᕗᒻᒥ 100-ᓂᒃ ᐸᓐᓂᕐᓂᒃ 
ᐊᑦᑕᓇᖅᑐᒦᑦᑎᑦᓯᖏᑦᑐᑦ ᑐᑦᑐᓂᒃ. ᐃᓚᐅᑎᑕᐅᔪᑦ ᖃᐅᔨᓴᕈᑎᒥᓃᑦ ᐊᓛᔅᑲᒥ ᓇᓗᓇᐃᖅᓯᔪᑦ 
ᐊᓐᓇᐅᒪᑦᓯᐊᕈᓐᓇᕆᐊᖏᑦ ᑐᑦᑐᐃᑦ ᐊᐳᖅᑕᕐᕕᖃᖅᑐᓂᒃ ᑐᑦᑐᒍᓐᓇᕋᓗᐊᖅᐸᑕ ᐃᓄᐃᓴᓐᓂᖅᓴᐅᒻᒪᑕ 
ᑐᑦᑐᖁᑎᖏᑦ ᓇᓚᐅᑦᓵᖅᑕᐅᓯᒪᑎᓪᓗᒋᑦ ᕚᑑᔅ ᑐᑦᑐᖏᑦ 20,000-ᓂᒃ.   

ᐅᑉᐱᕈᓱᑦᑐᒍᑦ ᒫᓐᓇ ᑐᑦᑐᒐᓱᐊᕈᑕᐅᕙᑦᑐᑦ (ᓇᓚᐅᑦᓵᖅᑕᐅᓯᒪᔪᑦ ᒪᓕᑦᑕᐅᒐᓗᐊᖅᐸᑕ 20,000-ᓂᒃ) 
ᐊᓐᓇᐅᒪᒍᓐᓇᕆᐊᖏᑦ. ᓄᓇᕗᒻᒦᖔᖅᑐᑦ ᐊᓯᖏᓐᓂ ᑐᑦᑐᒐᓱᐊᖅᐸᑦᑐᑦ ᐃᓄᐃᓴᒌᕐᒪᑕ 
ᐊᐳᖅᑕᕐᕕᖃᕆᐊᑐᙱᑦᑐᑦ ᑐᑦᑐᑦᑕᐅᒍᓐᓇᖅᑐᑦ. ᐃᓚᐅᑎᑕᐅᙱᑉᐸᑕ ᓂᕐᔪᑎᓐᓂᐊᕐᕖᑦ ᓇᒻᒥᓂᕆᔭᐅᔪᑦ 
ᐃᑲᔪᖅᓯᓂᐊᖅᑐᓯ ᐊᒪᖅᑯᓂᒃ ᐊᒻᒪᓗ ᑐᑦᑐᓂᒃ ᐊᑦᑕᓇᖅᑐᒨᖅᑎᑦᓯᓂᐅᓴᔪᓯ ᐃᑲᔪᙱᖔᕐᓗᒋᑦ.  



ᒐᕙᒪᒃᑯᖏᑦ ᓄᓇᕗᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖃᐅᔨᒪᒋᐊᓖᑦ 2010-ᒥᓂᒃ 
ᑲᒪᒋᔭᖃᑦᓯᐊᖅᓯᒪᔪᑦ ᑐᑦᑐᑦᑕᐅᒍᓐᓇᖅᑐᓂᒃ ᕚᑑᔅ ᑐᑦᑐᖏᓐᓂ ᐊᒻᒪᓗ ᐊᑐᓕᖅᑎᑦᓯᓯᒪᔪᑦ ᑲᒪᒋᔭᖃᑦᓯᐊᓂᕐᒥ 
ᑐᑦᑐᑎᑦᓯᖃᑦᑕᓂᒃᑯᑦ ᐸᓐᓃᓇᕐᓂᒃ.  

ᖁᔭᓐᓇᒦᕈᒪᔭᒋᑦ ᐱᕕᖃᖅᑎᒃᑲᕕᙵ ᑕᒪᑐᒥᖓ ᐅᖃᐅᓯᖃᕈᓐᓇᓂᕐᒥᒃ.  


